Ocekivanja od mutevelija Gazijinog vakufa (3.)

Generacije su uveéavale Gazijin vakuf: St:

Generacije prije nas gradile su iz prihoda koje su naslijedile, stiecale novu imovinu i Sirile ekonomsku osnovu
Vakufa. Jednog dana neko c¢e i za nas postaviti isto pitanje. Sta smo mi dodali Gazijinom vakufu?

rethodnom tekstu vidjeli smo
uga vakufnama od mutevelije trazi
da vakufska dobra koristi ,,na naj-
bolji i najkorisniji nac¢in“ i da nastoji da
donose maksimalnu korist. Taj zahtjev
dobija posebno znacenje kada pogleda-
mo historijski razvoj Vakufa. Prihod nije
bio krajnji cilj vakufske imovine. On je
bio sredstvo njenog trajanja i razvoja. Iz
prihoda su finansirane namjene vaku-
fname, odrZavani objekti, pla¢ani sluz-
benici, pomagani potrebni, ali se kroz
vrijeme stvarala i moguénost novih ula-
ganja. U tome je vazna razlika izmedu
pasivnog ¢uvanja i aktivnog upravlja-
nja vakufom. Cuvati vakufsku imovinu
znadi sacuvati njenu pravnu cjelovitost
ifizi¢ku vrijednost. Upravljati njome po-
drazumijeva i ocuvati njenu ekonomsku
sposobnost da izvrsava svrhu zbog koje
je uvakufljena. Kada ta sposobnost ra-
ste, vakuf dobija moguénost da obnovi
postojece, stekne novo i odgovori na po-
trebe vremena u kojem djeluje. Historija
Gazi Husrev-begovog vakufa upravo to
pokazuje. Generacije prije nas nisu sa-
mo naslijedile Gazijinu imovinu. One su
joj dodavale novu vrijednost.

0d ocuvanja premarazvoju

Historija vakufa u Bosni i Hercegovini
u posljednjem stoljecu bila je obiljeZena
sasvim drugacijim izazovima. Agrarne
reforme, eksproprijacije, nacionalizacija,
oduzimanje imovine, ratna razaranja i
dugotrajna pravna nesigurnost usmje-
ravali su veliki dio energije vakufskih
institucija prema ocuvanju onoga sto je
preostalo i borbi za povrat onoga Sto je
oduzeto. Ta borba nije zavrSena.

Veliki dio vakufske imovine jo$ nije
vracen, a pitanje restitucije ostaje jedno
od najvaZznijih pitanja budu¢nosti va-
kufa u Bosni i Hercegovini. Medutim,
cekanje restitucije ne moze zaustaviti
razvoj onoga ¢ime danas raspolazemo.
Gazi Husrev-begov vakuf i danas ima
znacajnu prihodovnu osnovu. To mu
daje visok stepen finansijske samostal-
nosti, ali istovremeno namece odgovor-
nost da raspolozivu imovinu unapredu-
je i razvija. Kao mutevelija, tu obavezu
razumijem kao nastavak jednog dugog

Gazi Husrev-begova palaca u Sarajevu

je odrZavao. Gazi Husrev-begova dZami-
ja, medresa, hanikah, imaret, bezistan,
hanovi, hamam, vodovod i druga dobra
nisu djelovala kao izolirani objekti. Ona
su ¢inila medusobno povezanu urbanu,
privrednu, obrazovnu, socijalnu i du-
hovnu cjelinu.

I danas upravo taj prostor predstavlja
jedan od najsnaznijih identitetskih zna-
kova Sarajeva. Dovoljno je posmatrati
ljude koji svakodnevno prolaze Bascar-
Sijom. Ulaze u Begovu dZamiju, gledaju
Sahat-kulu, prolaze kraj Medrese, Bibli-
oteke i Moric¢a hana, fotografiraju bezi-
stan i ulice koje su stolje¢ima oblikovale
vakufske zaduzbine. Mnogi te objekte
vide kao zasebne znamenitosti, iako oni
pripadaju pric¢i jednog vakifa i institucije
koja njegovo djelo prenosi kroz vrijeme.
Gazijina biografija pripada 16. stoljecu.
Njegovo djelo nastavilo je graditi grad.

Vratiti Gaziju njegovom gradu

MoZda je upravo tu jedan od naSih
najveéih dugova prema njemu. Gazija je
svuda oko nas, a 0 njemu znamo znatno
manje nego Sto bi se ocekivalo. Njegovo
ime nosi jedna od najpoznatijih sarajev-
skih ulica, njegove gradevine nalaze se
na gotovo svakoj turistickoj razglednici
grada, a njegovo vakifsko djelo svakod-
nevno susrecu hiljade ljudi. Ipak, mjesto
koje Gazi Husrev-beg zauzima u nasem
javnom, obrazovnom i kulturnom pro-
storu ne odgovara u potpunosti veli¢ini

odgovara njegovoj ideji opéeg dobra. Ta-
kva nagrada povezivala bi Gazijino ime
sa savremenim stvaralastvom i djelima
od trajne koristi zajednici.

Gazijakao savremenaideja

Gazi Husrev-begovo djelo ima i jednu
izuzetno savremenu dimenziju. Vlastiti
imetak i moguénosti pretvorio je u opée
dobro ¢iju korist gotovo pet stoljeéa uzi-
vaju ljudi koje nikada nije mogao upo-
znati. Nije znao njihova imena, vrijeme
u kojem ¢e Zivjeti niti okolnosti u kojima
Ce Sarajevo postojati. Ipak, napravio je
sistem koji je trebao sluziti upravo nji-
ma. Danas za sli¢ne ideje koristimo izra-
ze drustvena odgovornost, filantropija,
odrzivi razvoj i dugoro¢no upravljanje
kapitalom. Gazijino djelo pokazuje da
su takvi principi u drugacijem vremenu i
drugacijem pravnom i drustvenom okvi-
ru mogli biti pretoceni u instituciju koja
traje stolje¢ima. U tome se krije i mogué-
nost drugacijeg predstavljanja njegova
naslijeda savremenom covjeku. Znacaj
Gazi Husrev-bega zato nadilazi njegovo
mjesto u historiji Sarajeva. Njegovo djelo
nudi primjer kako privatno bogatstvo
mozZe biti pretvoreno u trajnu javnu vri-
jednost i kako dobro osmisljena institu-
cija moZe nadzivjeti svoga osnivaca.

